Na osnovu člana IV. 4. a) Ustava Bosne i Hercegovine, Parlamentarna skupština Bosne i Hercegovine, na 69. sjednici Predstavničkog doma, održanoj 30. decembra 2009. godine, i na 40. sjednici Doma naroda, održanoj 30. decembra 2009. godine, usvojila je  
ZAKON  
O IZMJENAMA I DOPUNAMA ZAKONA O MINISTARSTVIMA I DRUGIM ORGANIMA UPRAVE BOSNE I HERCEGOVINE  
Član 1.  
U Zakonu o ministarstvima i drugim organima uprave Bosne i Hercegovine ("Službeni glasnik BiH", br. 5/03, 42/03, 26/04, 42/04, 45/06, 88/07, 35/09 i 59/09) u članu 1. iza riječi ''njihovo'' dodaju se riječi: ''organiziranje i''.  
Član 2.  
U članu 9. stav 3. mijenja se i glasi:  
"U sastavu ovog ministarstva kao upravne organizacije su Ured za veterinarstvo Bosne i Hercegovine, Uprava Bosne i Hercegovine za zaštitu zdravlja bilja i Ured za harmonizaciju i koordinaciju sistema plaćanja."  
Član 3.  
U članu 10. stav 2. mijenja se i glasi:  
"U sastavu ovog ministarstva su upravne organizacije Direkcija za civilno zrakoplovstvo Bosne i Hercegovine i Regulatorni odbor željeznica Bosne i Hercegovine, čija su prava i dužnosti utvrđeni posebnim zakonom."  
Član 4.  
U članu 11. u stavu 1. iza alineje 13. dodaju se nove alineje 14. i 15. koje glase:  
" -    uređenje interne kontrole budžetskih korisnika u skladu s međunarodnopriznatim standardima interne kontrole kao i za davanje smjernica za uspostavljanje i održavanje sistema interne kontrole;  
-    razvoj, rukovođenje i koordinaciju interne revizije u institucijama Bosne i Hercegovine."  
Iza stava 1. dodaje se novi stav 2. koji glasi:  
"U sastavu ovog ministarstva je Centralna harmonizacijska jedinica Ministarstva finansija i trezora sa statusom upravne organizacije."  
Član 5.  
U članu 15. u stavu 3. riječi: "Direkcija za implementaciju CIPS projekta" zamjenjuje se riječima: "Agencija za identifikacione dukumente, evidenciju i razmjenu podataka Bosne i Hercegovine".  
Član 6.  
U članu 17. stav 1. mijenja se i glasi:  
"Samostalne upravne organizacije su:  
1.    Agencija za statistiku Bosne i Hercegovine;  
2.    Institut za akreditiranje Bosne i Hercegovine;  
3.    Institut za mjeriteljstvo Bosne i Hercegovine;  
4.    Institut za intelektualno vlasništvo Bosne i Hercegovine;  
5.    Institut za standardizaciju Bosne i Hercegovine;  
6.    Agencija za državnu službu Bosne i Hercegovine;  
7.    Agencija za unaprjeđenje stranih investicija u Bosni i Hercegovini;  
8.    Agencija za rad i zapošljavanje Bosne i Hercegovine;  
9.    Regulatorna agencija za komunikacije Bosne i Hercegovine;  
10.    Agencija za javne nabavke Bosne i Hercegovine;  
11.    Agencija za osiguranje u Bosni i Hercegovini;  
12.    Agencija za poštanski saobraćaj Bosne i Hercegovine;  
13.    Agencija za zaštitu ličnih podataka u Bosni i Hercegovini;  
14.    Agencija za nadzor nad tržištem Bosne i Hercegovine;  
15.    Agencija za antidoping kontrolu Bosne i Hercegovine;  
16.    Agencija za razvoj visokog obrazovanja i osiguranje kvaliteta Bosne i Hercegovine;  
17.    Agencija za lijekove i medicinska sredstva Bosne i Hercegovine;  
18.    Agencija za predškolsko, osnovno i srednje obrazovanje Bosne i Hercegovine;  
19.    Agencija za sigurnost hrane Bosne i Hercegovine;  
20.    Konkurencijsko vijeće Bosne i Hercegovine;  
21.    Uprava za indirektno oporezivanje Bosne i Hercegovine;  
22.    Ured za reviziju institucija Bosne i Hercegovine;  
23.    Centar za informiranje i priznavanje dokumenata iz oblasti visokog obrazovanja;  
24.    Institucija ombudsmena za zaštitu potrošača u Bosni i Hercegovini;  
25.    Državna regulatorna agencija za radijacijsku i nuklearnu sigurnost;  
26.    Ured za razmatranje žalbi Bosne i Hercegovine i  
27.    Fond za povratak Bosne i Hercegovine."  
U stavu 2. riječi: "Osim upravnih organizacija iz ovog člana," brišu se, a riječ "posebnim", umjesto malim slovom, piše se velikim početnim slovom.  
Član 7.  
U članu 19. iza riječi "organizacijama" dodaje se zarez i riječi: "drugim institucijama Bosne i Hercegovine".  
Član 8.  
U članu 20. u stavu 1. riječi: "u ministarstvu" zamjenjuju se riječju "ministarstva".  
Član 9.  
U članu 22. u stavu 2. na kraju teksta iza riječi "organizacije" dodaje se zarez i riječi: "uz saglasnost Vijeća ministara".  
U stavu 3. riječi: "ministra pravde" zamjenjuju se riječima: "Ureda za zakonodavstvo, Ministarstva pravde i Ministarstva finansija i trezora".  
Stav 4. briše se.  
Član 10.  
U članu 24. u stavu 2. iza riječi "ministara" dodaje se zarez i riječi: "zaključno s februarom tekuće godine za prethodnu godinu".  
Član 11.  
Član 27. mijenja se i glasi:  
"Član 27.  
U roku od 60 dana od dana stupanja na snagu zakona, na osnovu kojeg su osnovana ministarstva, utvrđene upravne organizacije kao i druge institucije Bosne i Hercegovine, bit će doneseni pravilnici o unutrašnjoj organizaciji, uz saglasnost Vijeća ministara, ako posebnim zakonom nije drugačije propisano.  
Ministarstva, upravne organizacije kao i druge institucije Bosne i Hercegovine koje mijenjaju organizaciju ili nadležnosti dužne su donijeti, odnosno uskladiti pravilnik o unutrašnjoj organizaciji, prema odredbama zakona kojima je propisana promjena, u roku od 30 dana od dana stupanja na snagu zakona."  
Član 12.  
U članu 29. u stavu 1. riječi: "Zavod za geodetske poslove i Zavod za geologiju" brišu se.  
Član 13.  
Iza člana 29. dodaje se novi član 29a. koji glasi:  
"Član 29a.  
Stupanjem na snagu ovog zakona, Arhiv Bosne i Hercegovine će, u skladu sa Zakonom o arhivskoj građi i Arhivu Bosne i Hercegovine ("Službeni glasnik BiH", broj 16/01), preuzeti Arhiv i dokumentaciju Uprave za geodetske i imovinskopravne poslove, a odluku o statusu opreme, inventara, sredstava za rad, službenih prostorija i zaposlenih u upravi, donijet će Vijeće ministara, na prijedlog Ministarstva civilnih poslova, u roku od 60 dana od dana stupanja na snagu ovog zakona."  
Član 14.  
Član 31. mijenja se i glasi:  
"Član 31.  
Postupak usklađivanja zakona i propisa kojima se uređuju pitanja osnivanja i rada organa uprave, upravnih organizacija, službi i drugih institucija Bosne i Hercegovine pokrenut će se u roku od 30 dana od dana stupanja na snagu ovog zakona."  
Član 15.  
Ovlašćuju se Ustavnopravna komisija Predstavničkog doma i Ustavnopravna komisija Doma naroda Parlamentarne skupštine Bosne i Hercegovine da zajednički utvrde prečišćeni tekst Zakona o ministarstvima i drugim organima uprave Bosne i Hercegovine ("Službeni glasnik BiH", br. 5/03, 42/03, 26/04, 42/04, 45/06, 88/07, 35/09 i 59/09).  
Član 16.  
Ovaj Zakon stupa na snagu osmog dana od dana objavljivanja u "Službenom glasniku BiH".  
